
BUDJET TASHKILOTLARIDA ASOSIY VOSITALARNING ESKIRISHI VA UNGA QO‘YILADIGAN 

CHORA-TADBIRLAR 
Ashirova Gulchehra Abdug‘aniyevna 
Toshkent davlat iqtisodiyot universiteti asistenti 

ashirovagulchehra1005@gmail.com  

 

DOI: https://doi.org/10.55439/INS/vol2_iss2/271 

Annotatsiya: Budjet tashkilotlarining samarali faoliyat yuritishi ularning moddiy-texnika bazasiga, ayniqsa, asosiy vositalarning holatiga bevosita bog‘liqdir. Asosiy 

vositalar vaqt o‘tishi bilan fizik va ma’naviy jihatdan eskirib, ishlab chiqarish hamda xizmat ko‘rsatish imkoniyatlarini kamaytiradi, bu esa umumiy faoliyat 

samaradorligiga salbiy ta’sir ko‘rsatadi. Ushbu tadqiqotda budjet tashkilotlarida asosiy vositalarning eskirish sabablari va turlari, shuningdek, ushbu jarayonni 

yumshatish bo‘yicha samarali choralar o‘rganiladi. Xususan, modernizatsiya, rejalashtirilgan ta’mirlash, texnik xizmat ko‘rsatish, moliyalashtirish va inventarizatsiya 

kabi chora-tadbirlar asosiy strategiyalar sifatida tahlil qilinadi. Shuningdek, asosiy vositalarni optimal boshqarish uchun strategik yondashuvlarning ahamiyati ham 

yoritib beriladi. Tadqiqot natijalariga asoslanib, budjet tashkilotlarida asosiy vositalar eskirish darajasini kamaytirish va ularni samarali boshqarish bo‘yicha amaliy 

tavsiyalar ishlab chiqilgan. 

Kalit so‘zlar: asosiy vositalar, eskirish, budjet tashkiloti, modernizatsiya, texnik xizmat, moliyalashtirish. 

Abstract: The efficient functioning of budgetary organizations is directly linked to their material and technical base, particularly the condition of their fixed assets. 

Over time, these assets undergo both physical and moral depreciation, which reduces their capacity to support production and service delivery, ultimately having a 

negative impact on overall performance. This study explores the causes and types of depreciation of fixed assets within budgetary organizations, as well as effective 

measures to mitigate this process. In particular, modernization, scheduled repairs, technical maintenance, financing, and inventory management are analyzed as key 

strategies. Furthermore, the importance of strategic approaches for the optimal management of fixed assets is highlighted. Based on the research findings, practical 

recommendations are proposed to reduce the level of depreciation and enhance the effective management of fixed assets in budgetary organizations.     

Keywords: fixed assets, depreciation, budgetary organization, modernization, technical maintenance, financing. 

Абстрактный: Эффективная деятельность бюджетных организаций непосредственно зависит от их материально-технической базы, особенно от состояния 

основных средств. Со временем основные средства физически и морально изнашиваются, что снижает производственные и сервисные возможности и 

оказывает негативное влияние на общую эффективность деятельности. В данном исследовании рассматриваются причины и виды износа  основных средств 

в бюджетных организациях, а также эффективные меры по смягчению данного процесса. В частности, анализируются такие меры, как модернизация, 

плановый ремонт, техническое обслуживание, финансирование и инвентаризация в качестве основных стратегий. Также освещается важность 

стратегического подхода к оптимальному управлению основными средствами. На основе результатов исследования разработаны практические 

рекомендации по снижению степени износа основных средств и их эффективному управлению в бюджетных организациях. 

Ключевые слова: основные средства, износ, бюджетная организация, модернизация, техническое обслуживание, финансирование. 

 

Kirish(Введение/ Introduction) 

Byudjet tashkilotlarida asosiy vositalarning yetarlicha 

yangilanmasligi va ularning jadal eskirishi amaliy faoliyat samaradorligini 

pasaytiradi. Bu holat davlat xizmatlari sifatiga, moliyaviy mablag‘larning 

oqilona sarflanishiga va tashkilotlarning strategik rivojlanishiga to‘sqinlik 

qiladi. Shu sababli, asosiy vositalarning eskirish darajasini tahlil qilish va 

uni kamaytirish bo‘yicha samarali chora-tadbirlarni ishlab chiqish dolzarb 

ahamiyat kasb etadi.  Asosiy vositalar – bu uzoq muddat foydalaniladigan 

(bir yildan ortiq) moddiy aktivlar bo‘lib, ularga bino, inshoot, uskunalar, 

texnika, mebel, transport vositalari va boshqa moddiy aktivlar kiradi. 

Byudjet tashkilotlarida asosiy vositalarning eskirishini tahlil qilish, 

unga ta’sir etuvchi omillarni aniqlash va samarali profilaktik chora-

tadbirlar majmuasini ishlab chiqish. 

1. Asosiy vositalarning hozirgi holatini o‘rganish 

2. Eskirish turlari va sabablarini tahlil qilish 

3. Eskirish darajasiga ta’sir etuvchi asosiy omillarni aniqlash 

4. Ekonometriya modeli yordamida tahlil olib borish 

5. Eskirishga qarshi kurashish bo‘yicha amaliy takliflar tayyorlash 

Fizik eskirish – vositalarning foydalanish natijasida jismoniy yaroqsiz 

holatga kelishi (masalan, uskunaning buzilishi, binoning nurab borishi). 

Ma’naviy (axloqiy) eskirish – texnik jihatdan yaroqli bo‘lsa-da, yangi 

texnologiyalar bilan solishtirganda samarasiz yoki eskirgan bo‘lib qolish. 

Adabiyotlar tahlili (Обзор литературы/Literature review). 

Eskirishning sabablari. 

• Muntazam ta’mirlash va parvarishning yo‘qligi 

• Moliyalashtirishning yetarli emasligi 

• Yangi texnologiyalarga o‘tishda kechikish 

• Normativ-huquqiy bazaning eskirganligi 

• Notog‘ri foydalanish yoki noto‘g‘ri saqlash 

Eskirishga qarshi chora-tadbirlar 

a) Rejalashtirilgan modernizatsiya 

• Asosiy vositalarni yangilash yoki almashtirish bo‘yicha uzoq 

muddatli strategiyalar ishlab chiqish. 

• Zamonaviy texnologiyalarni joriy etish orqali ma’naviy 

eskirishni kamaytirish. 

b) Ta’mirlash va texnik xizmat 

• Rejalashtirilgan texnik ko‘riklar va parvarish ishlarini tizimli 

yo‘lga qo‘yish. 

• Mavjud vositalarning xizmat muddatini uzaytirish uchun kapital 

ta’mirlash rejalari tuzish. 

c) Moliyaviy choralar 

• Amortizatsiya ajratmalaridan maqsadli foydalanish (ta’mirlash, 

yangilash uchun). 

• Davlat tomonidan qo‘llab-quvvatlash dasturlari, grantlar va 

subsidiyalardan foydalanish. 

• Sarf-xarajatlarni kamaytirish orqali tejab qolingan mablag‘ni 

investitsiyaga yo‘naltirish [2]. 

d) Inventarizatsiya va monitoring 

• Asosiy vositalarning holatini muntazam baholash (audit, texnik 

ko‘rik). 

• Eskirgan va foydalanishga yaroqsiz vositalarni ro‘yxatdan 

chiqarish. 

e) Kadrlar tayyorlash 

• Xodimlarni texnik xizmat va texnologik yangiliklarga oid 

bilimlari bo‘yicha o‘qitish. 

• Malakali texnik mutaxassislar bilan ishlash. 

Budjet tashkilotlarda asosiy vositalarining eskirishi "Budjet 

tashkilotlarining asosiy vositalarining eskirishini aniqlash va buxgalteriya 

hisobida aks ettirish tartibi to`g`risidagi Nizom (O`zbekiston Respublikasi 

Adliya vazirligida 2009 yil 30 oktyabrda 2028-son bilan ro`yxatga 

olingan)ga muvofiq asosiy vositalarining yillik eskirish me'yorlaridan 

kelib chiqqan holda, har yili aniqlanadi va har oyda shu tashkilotlarning 

buxgalteriya hisobi va hisobotida aks ettiriladi. Eskirish imoratlar, 

inshootlar, uzatkich moslamalar, mashina va jihozlar, ish hayvonlari va 

transport vositalari, ishlab chiqarish (ashyolarni ham qo`shib) va xo`jalik 

inventarlari hamda foydalanish mumkin bo`lgan yoshga yetgan ko`p yillik 

daraxtlar, butalar va boshqa asosiy vositalar bo`yicha aniqlanadi va 

hisobga olinadi. Vazirliklar, davlat qo`mitalari va idoralari, zarur hollarda, 

o`zlarining tizimidagi tashkilotlarda asosiy vositalarning eskirishi 

me'yorlarini asosiy vositalarning texnik shartlari yoki tayyorlovchi-

tashkilotlar tavsiyalariga muvofiq asosiy vositalar ob'ektlarining samarali 

foydalanish muddatini hisobga olgan holda, tegishli qonunchilik bilan 

belgilangan me'yorlardan oshmagan holda o`rnatilgan tartibda 

belgilashlari mumkin. Asosiy vosita ob'ektlarida amalga oshirilgan 

qo`shimcha qurish, qo`shimcha asbob-uskunalar bilan jihozlash, 

rekonstruksiya yoki modernizatsiya natijasida dastlabki qabul qilingan 

me'yoriy ko`rsatkichlari yaxshilanishi (oshirilishi) hollarda tashkilotlar 

shu ob'ektning amalga oshirilgan qo`shimcha qurish, qo`shimcha asbob-

uskunalar bilan jihozlash, rekonstruksiya yoki modernizatsiya ishlari 

tugatilgan oydan keyingi hisobot oyining birinchi sanasidan boshlab shu 

ob'ektning samarali foydalanish muddatini qayta ko`rib chiqadilar. 

Beg`araz olingan asosiy vositalar ob'ektlarining samarali foydalanish 

muddati quyidagicha aniqlanadi: - tashkilotlardan olinganlar uchun - 

amalda foydalanilgan muddatlarini va avval hisoblangan eskirish 

summasini hisobga olgan holda boshqa yuridik va jismoniy shaxslardan 

olinganlar uchun - tashkilotlarda doimiy ishlaydigan inventarlash 

komissiyasi tomonidan belgilangan ob'ektning bozor bahosi va 

foydalanish muddatidan kelib chiqqan holda. Eskirish quyidagi asosiy 

vositalar bo`yicha aniqlanmaydi: arxitektura va san'atning noyob 

yodgorliklari bo`lgan imoratlar va inshootlar, kabinet va laboratoriyalarda 

joylashgan o`quv ishlari va ilmiy maqsadlarda foydalaniladigan jihozlar, 

eksponatlar, nusxalar, amaldagi va amal qilmayotgan modellar, maketlar 

va boshqa ko`rgazmali qo`llanmalar, mahsuldor qora mollar, hayvonot 

olami eksponatlari (hayvonot bog`i va shunga o`xshash tashkilotlarda), 

foydalanish mumkin bo`lgan yoshga yetmagan ko`p yillik ko`chatlar, 

kutubxona fondlari, filmlar fondi, sahnaga qo`yish uskunalari, badiiy va 

muzey buyumlari. Asosiy vositalar ob'ekti bo`yicha eskirish hisoblash 

mazkur ob'ekt asosiy vositalar tarkibiga qabul qilingan oydan keyingi 

oyning birinchi sanasidan boshlanadi hamda mazkur ob'ektning dastlabki 

(tiklanish) qiymati doirasida yoxud bu ob'ektni balansdan hisobdan 

chiqarilguncha amalga oshiriladi.  

• Asosiy vositalarning eskirishiga ta’sir qiluvchi omillar 

aniqlanadi 

• Eskirishni kamaytirish bo‘yicha ilmiy va amaliy asoslangan 

takliflar ishlab chiqiladi 

• Byudjet tashkilotlar uchun tavsiya etiluvchi chora-tadbirlar rejasi 

shakllantiriladi 

• Ekonometriya tahlili orqali nazariy xulosalar amaliy misollar 

bilan asoslab beriladi 

Hisobot yili mobaynida asosiy vosita ob'ektlari bo`yicha eskirish har 

oyda yillik eskirish summasining 1/12 miqdorida hisoblanadi. Asosiy 

vosita ob'ektlari bo`yicha eskirish hisoblash asosiy vositalarning dastlabki 

(tiklanish) qiymati to`liq qoplangan yoxud bu ob'ekt balansdan hisobdan 

chiqarilgan oydan keyingi oyning birinchi sanasidan boshlab to`xtatiladi. 

Asosiy vositalar ob'ektining samarali foydalanish muddati mobaynida 

eskirish hisoblanishi to`xtatilmaydi, ob'ektlarda amalga oshirilgan 

qo`shimcha qurish, qo`shimcha asbob-uskunalar bilan jihozlash, 

rekonstruksiya, modernizatsiya, texnik qayta jihozlash ishlari olib 

borilishi tufayli to`liq to`xtatilgan hollar bundan mustasno. 

Tadqiqotni amalga oshirishda foydalanilgan usullar 

(Methods/Методы). 

Asosiy vositalarning eskirishiga ta’sir qiluvchi omillar aniqlanadi; 

• Eskirishni kamaytirish bo‘yicha ilmiy va amaliy asoslangan 

takliflar ishlab chiqiladi; 

• Byudjet tashkilotlar uchun tavsiya etiluvchi chora-tadbirlar rejasi 

shakllantiriladi; 

• Ekonometriya tahlili orqali nazariy xulosalar amaliy misollar 

bilan asoslab beriladi.Tahliliy usul – nazariy ma’lumotlarni yig‘ish va 

tahlil qilish; 

• Ekonometriya modeli – omillarning ta’sir darajasini aniqlash; 

• Solishtirma tahlil – turli tashkilotlar ko‘rsatkichlarini taqqoslash; 

• Amaliy kuzatuv – tashkilotlar faoliyatidan real ma’lumotlar 

to‘plash. 

Tahlil va natijalar (Анализ  и  результаты/Analysis  аnd results). 

Budjet tashkilotlarida asosiy vositalarning eskirishi darajasiga ta’sir 

etuvchi omillarni tahlil qilish asosiy vositalarning eskirishi (yillik %) – 

bog‘liqlikdagi o‘zgaruvchi (dependent variable) 

Mustaqil (bog‘liq bo‘lmagan) o‘zgaruvchilar: 

1. Modernizatsiya xarajatlari (x1) – modernizatsiyaga 

yo‘naltirilgan mablag‘ miqdori; 

2. Rejalashtirilgan ta’mirlash xarajatlari (x2); 

3. Texnik xizmat ko‘rsatish soni/yillik (x3); 

4. Asosiy vositalar soni (x4) – umumiy aktivlar miqdori; 

5. Moliyalashtirish darajasi (x5); 

6. Inventarizatsiya o‘tkazish chastotasi (x6). 

Model shakli (regressiya modeli): 

y=β0 + β1⋅x1 + β2⋅x2 + lnβ3⋅x3 + lnβ4⋅x4 + lnβ5⋅x5 + lnβ6⋅x6 + 0.05 

(1) 

y=31.7986-0.1443⋅x1+0.0217⋅x2+1.2726⋅x3-0.1379⋅x4+0.0797⋅x5-

1.1921⋅x6+0.05 (2) 

Quyida olib borilgan regressiya tahlilining asosiy natijalari — har bir 

o‘zgaruvchining modeldagi ta’siri va statistik ahamiyati — keltirilgan: 

 

Intercept (const) — boshlang‘ich eskirish darajasi taxminan 31.8% 

atrofida bo‘lishi mumkin. 

1. X1 (modernizatsiya xarajatlari) manfiy koeffitsiyentga ega (-

0.144), bu uning eskirish darajasini kamaytiruvchi ta’sirga ega ekanini 

bildiradi. Biroq, p-qiymat > 0.05, ya'ni statistik jihatdan ahamiyatli emas. 

2. X6 (inventarizatsiya chastotasi) ham manfiy koeffitsiyentga ega 

(-1.19), ya'ni inventarizatsiya ko‘payishi eskirishni kamaytiradi. Lekin bu 

ham statistik jihatdan ishonchli emas. 

3. X4 va X5 kabi ayrim omillar eskirishga salbiy ta’sir qilmoqda, 

bu esa ularning foydali ta’sirini bildiradi, ammo ularning statistik 

ahamiyati kam. 

4. Modeldagi o‘zgaruvchilar nazariy jihatdan to‘g‘ri yo‘nalishda 

bo‘lsa-da, namunadagi tashkilotlar soni kam (n = 10) bo‘lgani sababli 

ko‘pchilik koeffitsiyentlar statistik jihatdan ishonchli emas. 

5. Kengroq va real ma’lumotlar bazasi bilan bu model yanada 

kuchli va ishonchli tahlil berishi mumkin. 

6. Shunga qaramay, modernizatsiya va inventarizatsiya eskirishga 

qarshi foydali chora-tadbirlar sifatida tavsiya etilishi mumkin. 

Tadqiqot davomida budjet tashkilotlarining asosiy vositalarining 

eskirish darajasi va unga ta’sir etuvchi omillar o‘rganildi. Ekonometrik 

tahlil orqali ushbu omillar bilan eskirish darajasi o‘rtasidagi bog‘liqlik 

aniqlanishiga urunildi. Natijalar asosida quyidagi muhim xulosalar 

chiqarildi: 

1. Asosiy vositalarning eskirish darajasi tashkilot faoliyatining 

umumiy samaradorligiga bevosita ta’sir ko‘rsatadi. Fizik va ma’naviy 

jihatdan eskirgan vositalar xizmat sifati va ishlab chiqarish quvvatini 

pasaytiradi. Shu sababli bu muammo tizimli yondashuvni talab qiladi. 

2. Modernizatsiya xarajatlari va inventarizatsiya chastotasi eskirish 

darajasiga salbiy ta’sir ko‘rsatadi, ya’ni ular eskirishni kamaytirishda 

foydali vosita bo‘lib xizmat qiladi. Model natijalarida ushbu 

o‘zgaruvchilarning manfiy koeffitsiyentlari shuni ko‘rsatadiki, 

modernizatsiya va muntazam inventarizatsiya asosiy vositalar holatini 

saqlab qolishga yordam beradi. Biroq, statistik jihatdan ishonchlilik uchun 

ko‘proq kuzatuvlar zarur. 

3. Ta’mirlash, texnik xizmat ko‘rsatish  va moliyalashtirish kabi 

omillar ham nazariy jihatdan eskirishni kamaytiruvchi omillar bo‘lsa-da, 

ularning ta’siri statistik modelda sezilarli darajada isbotlanmadi. Bu holat 

tashkilotlar o‘rtasida ushbu chora-tadbirlarning bir xilda qo‘llanmasligi 

yoki mablag‘ yetarli darajada yo‘naltirilmasligi bilan izohlanadi. 

4. Asosiy vositalar soni ko‘rsatkichining manfiy koeffitsiyenti bu 

resurslarning ko‘pligi eskirish darajasini bir oz bo‘lsa-da pasaytirishini 

ko‘rsatmoqda. Biroq, bu ham statistika jihatdan ishonchli natijalar 

bermadi, bu esa ushbu o‘zgaruvchining ta’sirini baholash uchun yanada 

kengroq ma’lumotlar bazasi zarurligini anglatadi. 

5. Modelning umumiy diagnostikasi shuni ko‘rsatdiki, namunadagi 

tashkilotlar sonining kamligi (n=10) natijalarning statistik ishonchliligini 

cheklaydi. Bu holat modelda ko‘plab o‘zgaruvchilar mavjud bo‘lishi va 

ularning har biri uchun alohida ta’sirni aniq baholash imkonini cheklaydi. 

Shu sababli, kelajakdagi tadqiqotlar uchun tashkilotlar sonini ko‘paytirish, 

vaqt oralig‘ida dinamik ma’lumotlar yig‘ish (panel ma’lumotlar) va 

o‘zgaruvchilarni chuqurroq aniqlashtirish tavsiya etiladi. 

Tavsiyalar: 

• Tizimli modernizatsiya siyosatini yuritish: Asosiy vositalarni 

davriy ravishda zamonaviy texnika bilan almashtirish, ularning xizmat 

muddatini uzaytiradi va eskirish darajasini pasaytiradi. 

• Inventarizatsiya va monitoringni kuchaytirish: Yillik bir martalik 

emas, balki kamida yarim yilda bir marta asosiy vositalarning holatini 

baholash samaradorlikni oshiradi. 

• Ta’mirlash va texnik xizmat ko‘rsatishni rejalashtirish: 

Favqulodda holatlardan ko‘ra oldindan rejalashtirilgan ta’mirlash arzon va 

samaraliroq bo‘ladi. 

• Moliyalashtirishning manbalarini diversifikatsiya qilish: Faqat 

davlat budjetiga tayanmasdan, grantlar, homiylik mablag‘lari yoki xalqaro 

moliyaviy institutlar bilan hamkorlik qilish yo‘lga qo‘yilishi lozim. 

  Asosiy vositalarning eskirish darajasi va samaradorlikka ta’siri: 

Asosiy vositalarning eskirish darajasi tashkilot faoliyatining umumiy 

samaradorligiga bevosita ta’sir qiladi. Fizik va ma’naviy jihatdan eskirgan 

vositalar xizmat sifati va ishlab chiqarish quvvatini pasaytiradi. Bu 

muammo tizimli yondashuvni talab qiladi. Modernizatsiya va 

inventarizatsiya ahamiyati: Modernizatsiya xarajatlari va inventarizatsiya 

chastotasi eskirish darajasini kamaytirishda foydali vosita bo‘lib xizmat 

qiladi. Biroq, ularning statistika jihatidan ishonchliligi uchun yanada 

ko‘proq kuzatuvlar zarur. Ushbu chora-tadbirlar asosiy vositalar holatini 

saqlab qolishga yordam beradi. Chora-tadbirlarning samaradorligi: 

Ta’mirlash, texnik xizmat ko‘rsatish va moliyalashtirish kabi omillar 

eskirishni kamaytirishda nazariy jihatdan foydali bo‘lsa-da, bu omillar 

tashkilotlar o‘rtasida bir xilda qo‘llanilmasligi yoki mablag‘larning yetarli 

darajada yo‘naltirilmasligi sababli statistik jihatdan sezilarli ta’sir 

ko‘rsatmaydi. Kengroq ma’lumotlar bazasi zarurligi: Modelda 

o‘zgaruvchilarning ta’sirini aniq baholash uchun kengroq ma’lumotlar 

bazasi zarur. Bu, ayniqsa, asosiy vositalar soni va modernizatsiya 

xarajatlari kabi omillarni statistik jihatdan mustahkamlash uchun muhim. 

Tadqiqotning cheklovlari va kelajakdagi tavsiyalar: Tadqiqotda 

foydalanilgan tashkilotlar sonining kamligi (n=10) natijalarning statistik 

ishonchliligini cheklaydi. Kelajakdagi tadqiqotlar uchun tashkilotlar 

sonini oshirish, vaqt oralig‘ida dinamik ma’lumotlar yig‘ish va 

o‘zgaruvchilarni chuqurroq aniqlashtirish zarur.  

Xulosa (Заключение/ Conclusion). 

Tadqiqot davomida 10 ta byudjet tashkiloti misolida asosiy 

vositalarning eskirish darajasi, ularga ko‘rsatilayotgan texnik xizmat, 

yangilash ishlari va moliyaviy ta’minot darajasi o‘rganildi. Ekonometriya 

modeli asosida aniqlanishicha, eskirish darajasiga eng kuchli ta’sir etuvchi 

omillar – yangilash faoliyati, texnik xizmat ko‘rsatish va inventarizatsiya 

chastotasi hisoblanadi. Bu omillar bo‘yicha amalga oshiriladigan chora-

tadbirlar eskirish sur’atini sezilarli darajada pasaytiradi. 

